
கெடுப்பதற்கும் தயாராக இருப்பவர்கள். இவன் கொடுத்த மாத்திரைகள் வசிய மாத்திரைகளைப் போன்றவை. பெண்கள் முரட்டு மீசையும், பரட்டைத் தலையும் உள்ளவர்களைவிட, இப்படிப்பட்ட சுருட்டை முடியும், கிருதாவும் உள்ள கீழ்த்தரமான மேல்தர போர்வழிகளிடந் தான் ஜாக்கிரதையாக இருக்க வேண்டும். இந்த மடையன் என் சம்மதம் கிடைத்துவிடும் என்ற அசைக்க முடியாத நம்பிக்கையில் இப்படிப் பேசுகிறான். இவனிடம் பகைமை பாராட்டாது பக்குவமாகப் பேச வேண்டும்.’ 

“அந்த விடுதில இடம் கிடைக்குமா?”

“அடடா! எந்தச் சமயத்துல எதைப் பேசணுமுன்னு தெரியாதா?”

“அந்த விடுதி எங்க இருக்கு? இடம் மறந்துட்டு”

"எட்வர்ட்ஸ் எலியட்ஸ் ரோட்ல.” 

அடையாரை எட்வர்ட்ஸ் எலியட்ஸ் ரோடாய் இடமாற்றம் செய்த அந்த ஆள்மாறாட்டக்காரனை அளவெடுப்பதுபோல் அவள் பார்த்தாள். எப்படி தப்பிப்பது? ஒண்னும் முடியாட்டால் ரத்தின அண்ணன் சொன்னது மாதிரி கொலை பண்ணிட வேண்டியதுதான். அதோ நல்ல வேளையா, ஒரு இரும்புத்துண்டு இருக்கு. விடுதியும் கிடைச்சிடும்.

ஜெயிலும் ஒரு விடுதிதானே!

அவள் அந்த லாட்ஜை விட்டு வெளியேறிய விதமே தனிவிதம். அவள் என்ன செய்யலாம் என்று யோசித்துக் கொண்டிருக்கையில் ‘கம்பவுண்டர்’ மணி உடை மாற்றுவதற்காக உள்ளே வந்து கட்டிலுக்குக் கீழே போட்டிருந்த

		 இப்பக்கம் கடைசியாக 21 ஆகத்து 2021, 07:59 மணிக்குத் தொகுக்கப்பட்டது.

